Монгол Улсын Их Хурлын 2005 оны намрын ээлжит чуулганы 2 дугаар 24-ний өдөр  /Пүрэв гариг/-ийн Чуулганы нэгдсэн хуралдаан 16 цаг 05 минутанд Чуулганы нэгдсэн хуралдааны танхимд  эхлэв.
Нэгдсэн хуралдаанд ирвэл зохих 74 гишүүнээс 38 гишүүн ирж 51.3 хувийн ирцтэй байв.


Чөлөөтэй: Г.Адъяа, Д.Арвин, Р.Бадамдамдин, Н.Батбаяр, Су.Батболд, Сүх.Батболд, Г.Батхүү, Н.Баяртсайхан, С.Баярцогт, Т.Ганди, Л.Гантөмөр, Р.Гончигдорж, Д.Дондог, Д.Дэмбэрэл, М.Зоригт, А.Мурат, Д.Одбаяр, Р.Раш, К.Саираан, Я.Санжмятав, М.Сономпил, Ц.Шаравдорж, Р.Эрдэнэбүрэн

Өвчтэй: Ц.Дамиран, Д.Одхүү

Тасалсан:
Т.Бадамжунай, Ц.Батаа, Б.Батбаатар, Х.Баттулга, Д.Бат-Эрдэнэ, Д.Ганхуяг, Л.Гүндалай, Б.Жаргалсайхан, Б.Мөнхтуяа, Б.Цэрэнбалжир,  Б.Эрдэнэбат
Нэг.Нэмэгдсэн өртгийн болон Гаалийн албан татвараас чөлөөлөх тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан Сангийн сайд Н.Алтанхуяг, Түлш, эрчим хүчний яамны дэд сайд С.Мэндсайхан, УИХ-ын Тамгын газрын зөвлөх Г.Цэрэндулам, референт Ё.Мөнхбаатар нарын бүрэлдэхүүнтэй ажлын хэсэг байлцав.

Хуулийн төслийн хэлэлцэх эсэх асуудлаархи төсөл санаачлагчийн илтгэлийг Түлш, эрчим хүчний сайд Т.Очирхүү танилцуулав.

Төсөл санаачлагчийн илтгэлтэй холбогдуулан УИХ-ын гишүүдээс асуулт гараагүй болно.

Хэлэлцэх эсэх асуудлаархи Төсвийн болон Дэд бүтцийн байнгын хороодын дүгнэлтийг УИХ-ын гишүүн Ц.Жаргал танилцуулав.

Байнгын хороодын дүгнэлттэй холбогдуулан УИХ-ын гишүүдээс асуулт, санал гараагүй болно.

Н.Энхбаяр: “Нэмэгдсэн өртгийн албан татвараас чөлөөлөх тухай”, “Гаалийн албан татвараас чөлөөлөх тухай” хуулиудын төслийг хэлэлцье.

Зөвшөөрсөн

31

Татгалзсан

  7

Бүгд


38

81.6 хувийн саналаар хуулийн төслийг хэлэлцэх нь зүйтэй гэж шийдвэрлэлээ.

Байнгын хороодоос хуулийн төслийг анхны хэлэлцүүлгээр батлах горимын санал гаргасныг дэмжье.

Зөвшөөрсөн

33

Татгалзсан

  5

Бүгд


38

86.8 хувийн саналаар анхны хэлэлцүүлгээр батлах горимын санал дэмжигдлээ.

“Нэмэгдсэн өртгийн албан татвараас чөлөөлөх тухай”, “Гаалийн албан татвараас чөлөөлөх тухай” хуулийг баталъя.

Зөвшөөрсөн

35

Татгалзсан

  3

Бүгд


38

92.1 хувийн саналаар “Нэмэгдсэн өртгийн албан татвараас чөлөөлөх тухай”, “Гаалийн албан татвараас чөлөөлөх тухай” хууль батлагдлаа.

Гаалийн албан татвараас чөлөөлөх тухай хуулийг баталъя.

Зөвшөөрсөн

35

Татгалзсан

  3

Бүгд


38

92.1 хувийн саналаар Гаалийн албан татвараас чөлөөлөх тухай хууль батлагдлаа.

Уг асуудлыг 16 цаг 19 минутанд хэлэлцэж дуусав.

Хоёр.Албадан хөдөлмөрийн тухай 29 дүгээр конвенцид нэгдэн орсныг соёрхон батлах тухай, Албадан хөдөлмөрийг устгах тухай 105 дугаар конвенцид нэгдэн орсныг соёрхон батлах тухай хуулийн төсөл, Конвенцид нэгдэн орсонтой холбогдуулан авах арга хэмжээний тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан Гадаад хэргийн яамны Эрх зүйн газрын дарга Б.Алтангэрэл, Олон талт хамтын ажиллагааны газрын дарга О.Энхцэцэг, Нийгмийн хамгаалал, хөдөлмөрийн яамны Хөдөлмөрийн зах зээлийн бодлого зохицуулалтын газрын орлогч дарга Д.Жанцан, УИХ-ын Тамгын газрын зөвлөх О.Баяраа нарын бүрэлдэхүүнтэй ажлын хэсэг байлцав.

Тогтоолын төслийн хэлэлцэх эсэх асуудлаархи төсөл санаачлагчийн илтгэлийг Гадаад хэргийн сайд Ц.Мөнх-Оргил танилцуулав.

Төсөл санаачлагчийн илтгэлтэй холбогдуулан УИХ-ын гишүүдээс асуулт гараагүй болно.

Хэлэлцэх эсэх асуудлаархи Аюулгүй байдал, гадаад бодлогын байнгын хорооны дүгнэлтийг УИХ-ын гишүүн Ж.Батхуяг танилцуулав.

Байнгын хорооны дүгнэлттэй холбогдуулан УИХ-ын гишүүдээс асуулт, санал гараагүй болно.

Н.Энхбаяр: Албадан хөдөлмөрийн тухай 29 дүгээр конвенцид нэгдэн орсныг соёрхон батлах тухай, Албадан хөдөлмөрийг устгах тухай 105 дугаар конвенцид нэгдэн орсныг соёрхон батлах тухай хуулийн төсөл болон Конвенцид нэгдэн орсонтой холбогдуулан авах арга хэмжээний тухай УИХ-ын тогтоолын төслийг хэлэлцье.

Зөвшөөрсөн

36

Татгалзсан

  2

Бүгд


38

94.7 хувийн саналаар хэлэлцэх нь зүйтэй гэж шийдвэрлэлээ.

Байнгын хорооноос дээрх хууль, тогтоолыг анхны хэлэлцүүлгээр батлуулах горимын санал гаргасныг дэмжье.

Зөвшөөрсөн

36

Татгалзсан

  2

Бүгд


38

94.7 хувийн саналаар уг горимын санал дэмжигдэж анхны хэлэлцүүлгээр батлахаар шийдвэрлэлээ.

Албадан хөдөлмөрийн тухай 1930 оны 29 дүгээр конвенцид нэгдэн орсныг соёрхон батлах тухай хуулийг баталъя.

Зөвшөөрсөн

36

Татгалзсан

  2

Бүгд


38

94.7 хувийн саналаар уг горимын санал дэмжигдэж анхны хэлэлцүүлгээр батлахаар шийдвэрлэлээ.

Албадан хөдөлмөрийг устгах тухай 105 дугаар конвенцид нэгдэн орсныг соёрхон батлах тухай хуулийг баталъя.

Зөвшөөрсөн

34

Татгалзсан

  4

Бүгд


38

89.5 хувийн саналаар дээрх хууль батлагдлаа.

Конвенцид нэгдэн орсонтой холбогдуулан авах арга хэмжээний тухай УИХ-ын тогтоолыг баталъя.

Зөвшөөрсөн

35

Татгалзсан

  3

Бүгд


38

92.1 хувийн саналаар дээрх УИХ-ын тогтоол батлагдлаа.

Уг асуудлыг 16 цаг 28 цагт хэлэлцэж дуусав.

Гурав.Эцсийн найруулга

УИХ-ын дарга Н.Энхбаяр Нэмэгдсэн өртгийн албан татвараас чөлөөлөх тухай хууль, Гаалийн албан татвараас чөлөөлөх тухай хууль, Албадан хөдөлмөрийн тухай 29 дүгээр конвенцид нэгдэн орсныг соёрхон батлах тухай  хууль, Албадан хөдөлмөрийг устгах тухай 105 дугаар конвенцид нэгдэн орсныг соёрхон батлах тухай хууль, Конвенцид нэгдэн орсонтой холбогдуулан авах арга хэмжээний тухай УИХ-ын тогтоолын эцсийн найруулгыг уншиж танилцуулав.

Эцсийн найруулгатай холбогдуулан УИХ-ын гишүүдээс асуулт, санал гараагүй болно.

УИХ-ын гишүүд дээрх хууль, тогтоолын эцсийн найруулгыг сонсов.

Энэ өдрийн хуралдаан 17.30 цагт өндөрлөв.

ТЭМДЭГЛЭЛТЭЙ ТАНИЛЦСАН:


ТАМГЫН ГАЗРЫН ЕРӨНХИЙ


НАРИЙН БИЧГИЙН ДАРГА



Н.ЛУВСАНЖАВ

ТЭМДЭГЛЭЛ ХӨТӨЛСӨН:


ХУРАЛДААНЫ НАРИЙН


БИЧГИЙН ДАРГА





Ч.АЛТАНЦЭЦЭГ

УИХ-ЫН 2005 ОНЫ НАМРЫН ЭЭЛЖИТ ЧУУЛГАНЫ 

2 ДУГААР САРЫН 24-НИЙ ӨДӨР /ПYРЭВ ГАРИГ/- ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Хуралдаан 16 цаг 05 минутанд эхлэв.

Н.Энхбаяр: - 2005 оны 2 дугаар сарын 23-ны өдрийн хуралдаан нээснийг мэдэгдье. Өнөөдрийн Чуулганы нэгдсэн хуралдааны хэлэлцэх асуудлыг танилцуулъя.

Нэг.Нэмэгдсэн өртгийн болон Гаалийн албан татвараас чөлөөлөх тухай хуулийн төсөл, хэлэлцэх эсэх

Хоёр.Албадан хөдөлмөрийн тухай 29 дүгээр конвенцид нэгдэн орсныг соёрхон батлах тухай, Албадан хөдөлмөрийг устгах тухай 105 дугаар конвенцид нэгдэн орсныг соёрхон батлах тухай хуулийн төсөл, Конвенцид нэгдэн орсонтой холбогдуулан авах арга хэмжээний тухай УИХ-ын тогтоолын төсөл, хэлэлцэх эсэх, тус тус хэлэлцэж батална, эхний хэлэлцэх асуудалд оръё.

Нэг.Нэмэгдсэн өртгийн болон Гаалийн албан татвараас 

чөлөөлөх тухай хуулийн төсөл /хэлэлцэх эсэх/

Н.Энхбаяр: - Нэмэгдсэн өртгийн болон Гаалийн албан татвараас чөлөөлөх тухай хуулийн төслийг хэлэлцэж эхэлье, төслийн талаар хууль санаачлагчийн илтгэлийг Түлш, эрчим хүчний сайд Очирхүү танилцуулна, Очирхүү сайдыг индэрт урьж байна.

Т.Очирхүү: - УИХ-ын дарга, эрхэм гишүүд ээ, Баруун бүсийн цахилгаан дамжуулах сүлжээ компаний ОХУ-аас импортолж байгаа цахилгаан эрчим хүчийг нэмэгдсэн өртгийн болон гаалийн албан татвараас чөлөөлөх тухай хуулийн төслийг Засгийн газрын хуралдаанаар авч хэлэлцэн УИХ-д өргөн мэдүүлэхээр шийдвэрлэсний дагуу энэхүү танилцуулгыг та нөхдөд хийж байна.

Увс, Баян-өлгий, Ховд аймгийн төвүүд болон тэдгээрийн ойролцоох сумдыг ОХУ-ын Красноярскийн эрчим хүчний системд 1995, 1998 онуудад холбосноор баруун бүсийн эрчим хүчний систем бий болсон.

Баруун бүсийн эрчим хүчний системийн дамжуулах компани болох баруун бүсийн цахилгаан дамжуулах сүлжээ компани нь ОХУ-ын Технопромэкспорт нэгдлээс цахилгаан эрчим хүч импортолж Ховд, Увс, Баян-өлгий аймгийн цахилгаан түгээх сүлжээ компаниудад болон Баруун бүсийн эрчим хүчний системд холбогдсон дээрх аймгуудын сумдын төвийн хэрэглэгчид цахилгаан эрчим хүч нийлүүлж байгаа юм.

Баруун бүсийн цахилгаан дамжуулах сүлжээ компани нь импортын 1 киловатт цаг цахилгаан эрчим хүчийг 3.5 центээр худалдан авч шугамын алдагдал, дамжуулалтын үйл ажиллагааны зардлыг нэмж тооцсоноор 1 киловат цаг эрчим хүчний өөрийн өртөг 67 төгрөг 39 мөнгө болж байгаа хэдий ч дээрх 3 аймгийн цахилгаан түгээх сүлжээний компаниудад нэгжийн өртгөөс 22 төгрөг 44 мөнгөөр доогуур б
уюу 1 киловатт цаг эрчим хүчийг дунджаар 44 төгрөг 94 мөнгөөр борлуулж, зөвхөн 2005 оны дүнгээр гэхэд 826.3 сая төгрөгийн алдагдалтай ажиллахаар тооцоо гарч байгаа юм.

Увс, Ховд, Баян-өлгий аймгийн цахилгаан түгээх сүлжээ компаниуд 1 киловатт цаг цахилгаан эрчим хүчийг ахуйн хэрэглэгчдэд 60 төгрөгөөр, үйлдвэр, аж ахуйн байгууллагад 90 төгрөгөөр тус тус борлуулж байна. Эцсийн хэрэглэгчдийн цахилгааны үнийг ингэж тогтоосны дагуу үүсч байгаа алдагдлыг өөртөө үүрч байгаа Баруун бүсийн цахилгаан дамжуулах сүлжээ компани улсын төсвөөс жил бүр алдагдлын татаас өгч ирсэн.

Өмнөх жилүүдэд нэмэгдсэн өртгийн болон гаалийн албан татвараас чөлөөлж ирсний дагуу цаашид үргэлжлүүлэн чөлөөлөгдөхөөр тооцож 2005 онд улсын төсвөөс олгох алдагдлын татааст нийт 300 сая төгрөг тусгагдсан болно. Энэхүү татаас нь тус компаний үйл ажиллагааны зардлыг нөхөхөд зарцуулагдах тооцоотой байгаа тул импортолсон цахилгаан эрчим хүчинд ногдуулсан гааль болон нэмэгдсэн өртгийн албан татварыг төлөх боломжгүй болоод байгаа болно.

Баруун бүсийн эрчим хүчний системийг цахилгаан эрчим хүчээр хангах, Дөргөний усан цахилгаан станц 2007 оны эцсээр ашиглалтад орох бөгөөд энэ хугацаанд Баруун бүсийн цахилгаан дамжуулах сүлжээ компаний ОХУ-аас импортолж байгаа цахилгаан эрчим хүчийг гаалийн болон нэмэгдсэн өртгийн албан татвараас 2005, 2006, 2007 онд чөлөөлөх асуудлыг нэг мөр шийдвэрлэх шаардлага тавигдаж байна.

Тус компаний ОХУ-аас импортолж байгаа цахилгаан эрчим хүчийг нэмэгдсэн өртгийн болон гаалийн албан татвараас чөлөөлснөөр 2005 онд 359.7 сая төгрөг, 2006 онд 380.4 сая төгрөг, 2007 онд 405.8 сая төгрөгийн татварын хөнгөлөлтийг тус тус эдлэх тооцоо гарч байгаа болно.

Энэхүү хөнгөлөлт нь баруун бүсийн хэрэглэгчид цахилгаан эрчим хүчээр найдвартай хангагдах үйл ажиллагаанд бодитой дэмжлэг болох нь дамжиггүй. Иймд эрхэм гишүүд та бүхнийг Баруун бүсийн цахилгаан дамжуулах сүлжээ компаний ОХУ-аас импортолж байгаа цахилгаан эрчим хүчийг нэмэгдсэн өртгийн болон гаалийн албан татвараас чөлөөлөх хуулийн хугацааг 2008 он хүртэл сунгаж баталж өгөхийг хүсье. Анхаарал тавьсанд баярлалаа.

Н.Энхбаяр: - Баярлалаа, Илтгэлтэй олбогдуулж асуулт асуух гишүүд байвал нэрсээ өгье. Асуулт асуух гишүүн байхгүй байна, асуултыг таслая.

Хуулийн төслийн талаар Төсвийн болон Дэд бүтцийн байнгын хорооны хамтарсан дүгнэлтийг сонсоё, УИХ-ын гишүүн Жаргал уг дүгнэлтийг уншиж танилцуулна, Жаргал гишүүнийг индэрт урьж байна.

Ц.Жаргал: - УИХ-ын дарга, эрхэм гишүүд ээ, Засгийн газраас 2005 оны 2 дугаар сарын 21-ний өдөр өргөн мэдүүлсэн “Нэмэгдсэн өртгийн албан татвараас чөлөөлөх тухай”, “Гаалийн албан татвараас чөлөөлөх тухай” хуулиудын төслийг Дэд бүтцийн байнгын хороо, Төсвийн байнгын хорооны хамтарсан хуралдаанаар 2005 оны 2 дугаар сарын 232ны өдөр хэлэлцлээ.

Төслийг хэлэлцээд Байнгын хороодоос гаргасан дүгнэлтийг та бүхэнд танилцуулъя.

Баруун бүсийг цахилгаан эрчим хүчээр хангадаг “Баруун бүсийн цахилгаан дамжуулах сүлжээ” ХК-ийн 1 квт.ц импортоор авдаг 1 квт цахилгаан эрчим хүчний үнэ 0.035 цент буюу өөрийн өртөг нь 67 төгрөг 39 мөнгө атал борлуулалтын бөөний дундаж үнэ 44 төгрөг 94 мөнгө байна. Энэ нь баруун аймгуудын эрчим хүчний хангалтын үйл ажиллагааг ихээхэн алдагдалд оруулж хэтийн байдалд ноцтой хүндрэл учруулж байгааг харгалзан “Баруун бүсийн цахилгаан дамжуулан сүлжээ” ХК-ийн импортолж байгаа цахилгаан эрчим хүчийг 2008 оны 1 дүгээр сарын 1-нийг хүртэл буюу Дөргөний УЦС ашиглалтад ортол нэмэгдсэн өртгийн болон гаалийн татвараас чөлөөлөхөөр Засгийн газраас өргөн мэдүүлсэн “Нэмэгдсэн өртгийн албан тахтвараас чөлөөлөх тухай”, “Гаалийн албан татвараас чөлөөлөх тухай” хуулиудын төслийг УИХ-ын Чуулганы нэгдсэн хуралдаанаар хэлэлцэж батлах нь зүйтэй гэсэн саналыг Байнгын хороодын хуралдаанд оролцсон гишүүд санал нэгтэйгээр дэмжлээ.

Төслийн талаар УИХ-ын гишүүд зарчмын зөрүүтэй санал гаргаагүй тул “Нэмэгдсэн өртгийн албан татвараас чөлөөлөх тухай”, “Гаалийн албан татвараас чөлөөлөх тухай” хуулиудын төслийг эхний хэлэлцүүлгээр батлах саналыг Байнгын хороодоос оруулж байна. Энэ саналыг хуралдаанд оролцсон гишүүд санал нэгтэйгээр дэмжсэн болно.

“Нэмэгдсэн өртгийн албан татвараас чөлөөлөх тухай”, “Гаалийн албан татвараас чөлөөлөх тухай” хуулиудын төслийг хэлэлцэх эсэх болон эхний хэлэлцүүлгийн талаар Байнгын хороодоос оруулсан саналыг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа.

Н.Энхбаяр: - Байнгын хорооны дүгнэлттэй холбогдуулж асуух асуулттай гишүүд нэрсээ өгье. Асуулт байхгүй байна, асуултыг таслая.

Хуулийн төслийг хэлэлцэх эсэх асуудлаар санал хураах ёстой, 2 гишүүн гарч явсан байна, 2 гишүүнийг олж ирье.

Байнгын хорооны саналаар “Нэмэгдсэн өртгийн албан татвараас чөлөөлөх тухай”, “Гаалийн албан татвараас чөлөөлөх тухай” хуулиудын төслийг хэлэлцэх нь зүйтэй гэсэн саналын томъёоллоор санал хураалтыг явуулъя.

Санал хураалтад 38 гишүүн оролцож, 31 гишүүн зөвшөөрч, 7 гишүүн татгалзаж 81.6 хувийн саналаар уг санал дэмжигдэж байна.

Байнгын хороо хуулийн төсөлд зарчмын зөрүүтэй санал гаргаагүй, хуулийн төслийг анхны хэлэлцүүлгээр батлах горимын саналыг Байнгын хорооноос гаргасан, тийм учраас энэ горимын саналыг дэмжье гэдэг томъёоллоор санал хураалтыг явуулъя.

Санал хураалтад 38 гишүүн оролцож 33 гишүүн зөвшөөрч, 5 гишүүн татгалзаж 86.8 хувийн саналаар уг горимын санал дэмжигдэж байна.

Горимын санал дэмжигдсэн учраас “Нэмэгдсэн өртгийн албан татвараас чөлөөлөх тухай”, “Гаалийн албан татвараас чөлөөлөх тухай” хуулийг бүхэлд нь батлая гэдэг томъёоллоор санал хураалтыг явуулъя.

Санал хураалтад 38 гишүүн оролцож 35 гишүүн зөвшөөрч, 3 гишүүн татгалзаж 92.1 хувийн саналаар уг хуулийг баталъя гэдэг санал дэмжигдэж байна.

Гаалийн албан татвараас чөлөөлөх тухай хуулийг бүхэлд нь батлая гэдэг томъёоллоор санал хураалтыг явуулъя.

Санал хураалтад 38 гишүүн оролцож 35 гишүүн зөвшөөрч, 3 гишүүн татгалзаж 92.1 хувийн саналаар уг хуулийг баталъя гэдэг санал дэмжигдэж байна.

Уг асуудлыг 16 цаг 19 минутанд хэлэлцэж дуусав.

Хоёр.Албадан хөдөлмөрийн тухай 29 дүгээр конвенцид нэгдэн орсныг соёрхон батлах тухай, Албадан хөдөлмөрийг устгах тухай 105 дугаар конвенцид нэгдэн орсныг соёрхон батлах тухай хуулийн төсөл, Конвенцид нэгдэн орсонтой холбогдуулан авах арга хэмжээний тухай 

УИХ-ын тогтоолын төсөл /хэлэлцэх эсэх/

Н.Энхбаяр: - Хоёр.Албадан хөдөлмөрийн тухай 29 дүгээр конвенцид нэгдэн орсныг соёрхон батлах тухай, Албадан хөдөлмөрийг устгах тухай 105 дугаар конвенцид нэгдэн орсныг соёрхон батлах тухай хуулийн төсөл, Конвенцид нэгдэн орсонтой холбогдуулан авах арга хэмжээний тухай УИХ-ын тогтоолын төслийг хэлэлцэж эхэлье.

Хууль, тогтоолын төслийн талаар хууль санаачлагчийн илтгэлийг сонсоё, илтгэлийг Гадаад хэргийн сайд Мөнх-Оргил уншиж танилцуулна, Мөнх-Оргил сайдыг индэрт урьж байна.

Ц.Мөнх-Оргил: - Монгол Улсын Засгийн газрын 2005 оны 2 дугаар сарын 18-ны өдрийн хуралдаанаар манай улс Олон улсын хөдөлмөрийн байгууллагын албадан буюу заавал хийлгэх хөдөлмөрийн тухай 29, албадан хөдөлмөрийг устгах тухай 105 дугаар конвенциуд нэгдэн орох асуудлыг хэлэлцэн УИХ-аар соёрхон батлуулахаар өргөн мэдүүлэх нь зүйтэй гэж шийдвэрлэсний дагуу уг асуудлыг өчигдрийн Аюулгүй байдал, гадаад бодлогын байнгын хороо болон Эдийн засгийн байнгын хорооны хамтарсан хуралдаанд танилцуулж УИХ-аар хэлэлцүүлж соёрхон батлах нь зүйтэй гэдэг шийдвэр гаргуулсан билээ.

Монгол Улс Олон улсын хөдөлмөрийн байгууллагын 14 конвенци, түүний дотор 8 тулгуур конвенцийн 6-д нь нэгдэн ороод байна. Монгол Улсын нэгдэн орохоор хэлэлцэж байгаа Албадан буюу заавал хийлгэх хөдөлмөрийн тухай 1930 оны 29 дүгээр конвенцийг дэлхийн 164 улс, Албадан хөдөлмөрийг устгах тухай 1957 оны 105 дугаар конвенцийг дэлхийн 162 улс одоогийн байдлаар тус тус соёрхон батлаад байна.

Албадан хөдөлмөрийн тухай 29 дүгээр конвенцид албадан буюу заавал хийлгэх хөдөлмөр гэж ямар нэгэн шийтгэл хүлээлгэхээр айлган сүрдүүлж аливаа этгээдээр гүйцэтгүүлэх, чингэхдээ уг этгээд нь өөрөө сайн дураар гүйцэтгэхийг санал болгоогүй бүх ажил үйлчилгээг хэлнэ гэж тодорхойлсон байгаа.

Албадан хөдөлмөрийг устгах тухай 105 дугаар конвенцид нэгдэн орсон талууд албадан хөдөлмөрийн аливаа хэлбэрийг улс төрийн үзэл бодлоо илэрхийлсний төлөө цээрлүүлэх, хөдөлмөрийн сахилгын арга болгох, ажил хаялтад оролцсоны учир оногдуулах шийтгэл болгох зэрэг хэлбэрээр ашиглахыг таслан зогсоож бүрэн хориглох үүрэг хүлээнэ.

Дээрх 2 конвенцид нэгдэн орсноор манай улс албадан хөдөлмөрийг зохицуулж буй эрх зүйн харилцааг улам боловсронгуй болгож хүний эрх, хөдөлмөрийн харилцааг зохицуулдаг олон улсын хэм хэмжээг хүлээн авч мөрдлөг болгоход ач холбогдолтой юм.

Конвенциудад нэгдэн ороход Монгол улсын Хөдөлмөрийн хууль, Эрүүгийн хууль, Захиргааны хариуцлагын тухай хууль, Захиргааны журмаар албадан хөдөлмөр хийлгэх тухай хууль, Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуулиудын заалтуудтай зөрчилдөж байгаа зарчмын зүйл байхгүй болно.

Монгол Улсын Засгийн газрын 2004, 2008 оны үйл ажиллагааны хөтөлбөрт Албадан хөдөлмөрийг устгах тухай олон улсын хөдөлмөрийн байгууллагын холбогдох конвенцид нэгдэн орох тухай заалт орсон бөгөөд энэ асуудлыг 2005-2006 оны нийгмийн түншлэлийг хангах 3 талын хэлэлцээрт оролцогч талууд мөн дэмжиж байгаа болно.

Түүнчлэн Монгол улс 2005 оны 7 дугаар сараас шинэчлэгдэх Европын холбооны худалдааны хөнгөлөлтийн ерөнхий системийн хүрээнд нэмэлт хөнгөлөлт эдлэх хүсэлтээ гаргахын тулд Байгаль орчин, Хүний эрх, Хөдөлмөрийн эрхийн асуудал, түүний дотор дээр дурдсан албадан хөдөлмөрийн тухай 2 конвенцид нэгдэн орж конвенцийн дагуу хүлээсэн үүрэг хариуцлагаа биелүүлсэн байх шаардлага давхар тавигдаж байгаа юм.

Танилцуулж байгаа асуудлыг хэлэлцэн шийдвэр гаргаж өгөхийг хүсье. Анхаарал тавьсанд баярлалаа.

Н.Энхбаяр: - Илтгэлтэй холбогдуулж асуулт асуух гишүүд байвал нэрсээ өгье. Асуулт байхгүй байна, асуултыг тасаллаа.

Одоо хууль, тогтоолын төслийн талаар Аюулгүй байдал, гадаад бодлогын байнгын хорооны дүгнэлтийг сонсоё, дүгнэлтийг УИХ-ын гишүүн Батхуяг танилцуулна, Батхуяг гишүүнийг индэрт урьж байна.

Ж.Батхуяг: - УИХ-ын дарга, эрхэм гишүүд ээ, Албадан хөдөлмөрийн тухай 1930 оны 29, Албадан хөдөлмөрийг устгах тухай 105 дугаар конвенцид нэгдэн орсныг соёрхон батлах тухай хуулийн төсөл болон Конвенцид нэгдэн орсонтой холбогдуулан авах арга хэмжээний тухай УИХ-ын тогтоолын төслийг хэлэлцэх эсэх асуудлыг АЮулгүй байдал, гадаад бодлогын байнгын хороо 2005 оны 2 дугаар сарын 23-ны өдрийн хуралдаанаараа хэлэлцлээ.

Албадан хөдөлмөрийн талаархи Конвенцид манай улс нэгдэн орсноор албадан хөдөлмөрийг устгах чиглэлээр олон улсын хоблогдох байгууллагуудын дэмжлэг, туслалцаа авах, ялангуяа Дэлхийн худалдааны байгууллагатай байгуулсан хамтын ажиллагааг цаашид өргөжүүлэн хөгжүүлэхэд чухал ач холбогдолтой гэж хуулийн төсөл санаачлагч үзсэн байна.

Албадан хөдөлмөрийн тухай 1930 оны 29, Албадан хөдөлмөрийг устгах тухай 105 дугаар конвенцид нэгдэн орсныг соёрхон батлах тухай хуулийн төсөл болон Конвенцид нэгдэн орсонтой холбогдуулан авах арга хэмжээний тухай УИХ-ын тогтоолын төслийг Аюулгүй байдал, гадаад бодлогын байнгын хорооны хурадаанд оролцсон гишүүдийн дийлэнх олонхи нь дэмжиж, уул төслийг УИХ-ын чуулганы нэгдсэн хуралдаанаар хэлэлцүүлж, анхны хэлэлцүүлгээр соёрхон батлуулах нь зүйтэй гэж үзлээ.

УИХ-ын эрхэм гишүүд ээ, Албадан хөдөлмөрийн тухай 1930 оны 29, Албадан хөдөлмөрийг устгах тухай 105 дугаар конвенцид нэгдэн орсныг соёрхон батлах тухай хуулийн төсөл болон Конвенцид нэгдэн орсонтой холбогдуулан авах арга хэмжээний тухай УИХ-ын тогтоолын төслийг хэлэлцэх эсэх асуудлаар тус Байнгын хорооноос гаргасан санал, дүгнэлтийг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

Н.Энхбаяр: - Баярлалаа. Одоо хууль, тогтоолын төслийг хэлэлцэх эсэх асуудлаар санал хураалт явуулна.

Өнөөдрийн хуралдаанд 38 гишүүн оролцож байгааг дахин сануулъя.

Байнгын хорооны саналаар Албадан хөдөлмөрийн тухай 29 дүгээр конвенцид нэгдэн орсныг соёрхон батлах тухай, Албадан хөдөлмөрийг устгах тухай 105 дугаар конвенцид нэгдэн орсныг соёрхон батлах тухай хуулийн төсөл болон Конвенцид нэгдэн орсонтой холбогдуулан авах арга хэмжээний тухай УИХ-ын тогтоолын төслийг хэлэлцэх нь зүйтэй гэсэн томъёоллоор санал хураалтыг явуулъя.

Санал хураалтад 38 гишүүн оролцож 36 гишүүн зөвшөөрч, 2 гишүүн татгалзаж 94.7 хувийн саналаар хэлэлцэх нь зүйтэй гэж үзлээ.

Байнгын хорооноос дээрх хууль тогтоолыг анхны хэлэлцүүлгээр баталъя гэсэн горимын санал гаргасан, энэ саналыг дэмжье гэдэг томъёоллоор санал хураалтыг явуулъя.

Санал хураалтад 38 гишүүн оролцож 36 гишүүн зөвшөөрч, 2 гишүүн татгалзаж 94.7 хувийн саналаар уг горимын санал дэмжигдэж байна.

Албадан хөдөлмөрийн тухай 1930 оны 29 дүгээр конвенцид нэгдэн орсныг соёрхон батлах тухай хуулийг бүхэлд нь баталъя гэсэн томъёоллоор санал хураалтыг явуулъя.

Санал хураалтад 38 гишүүн оролцож 36 гишүүн зөвшөөрч 2 гишүүн татгалзаж 94.7 хувийн саналаар уг хуулийг бүхэлд нь баталъя гэсэн санал дэмжигдэж байна.

Албадан хөдөлмөрийг устгах тухай 105 дугаар конвенцид нэгдэн орсныг соёрхон батлах тухай хуулийг бүхэлд нь баталъя гэсэн томъёоллоор санал хураалтыг явуулъя.

Санал хураалтад 38 гишүүн оролцож 34 гишүүн зөвшөөрч, 4 гишүүн татгалзаж 89.5 хувийн саналаар уг хуулийг бүхэлд нь баталъя гэсэн санал дэмжигдэж байна.

Конвенцид нэгдэн орсонтой холбогдуулан авах арга хэмжээний тухай УИХ-ын тогтоолыг бүхэлд нь баталъя гэсэн томъёоллоор санал хураалтыг явуулъя.

Санал хураалтад 38 гишүүн оролцож 35 гишүүн зөвшөөрч, 3 гишүүн татгалзаж 92.1 хувийн саналаар уг тогтоолыг бүхэлд нь баталъя гэсэн санал дэмжигдэж байна.

Уг асуудлыг 16 цаг 28 цагт хэлэлцэж дуусав.

Гурав.Эцсийн найруулга

Н.Энхбаяр: Гишүүд маань хэлэлцсэн асуудлуудыг хэлэлцэж баталлаа, одоо сая хэлэлцэж баталсан хууль, тогтоомжийн эцсийн найруулгыг сонсох ажилдаа оръё.

-Нэмэгдсэн өртгийн албан татвараас чөлөөлөх тухай болон Гаалийн албан татвараас чөлөөлөх тухай хуулийн эцсийн найруулга түрүүн хэлэлцэгдэж батлагдсан, тэр хэлбэрээрээ байгаа. Уншиж танилцуулъя.

Монгол Улсын хууль, Нэмэгдсэн өртгийн албан татвараас чөлөөлөх тухай, эцсийн найруулга, 1 дүгээр зүйл.Баруун бүсийн цахилгаан дамжуулах сүлжээ” ХК-ийн ОХУ-аас импортолж буй цахилгаан эрчим хүчийг нэмэгдсэн өртгийн албан татвараас 2008 оны 1 дүгээр сарын 1-ний өдрийг хүртэл чөлөөлсүгэй. 2 дугаар зүйл. Энэ хууль 2005 оны 3 дугаар сарын 1-ний өдрөөс эхлэн хүчин төгөлдөр болно.

Энэ хуулийн эцсийн найруулгатай холбогдсон санал байна уу, байхгүй байна, эцсийн найруулгыг сонслоо.

Монгол Улсын хууль, Гаалийн албан татвараас чөлөөлөх тухай, 1 дүгээр зүйл. Баруун бүсийн цахилгаан дамжуулах сүлжээ” ХК-ийн ОХУ-аас импортолж буй цахилгаан эрчим хүчийг гаалийн албан татвараас 2008 оны 1 дүгээр сарын 1-ний өдрийг хүртэл чөлөөлсүгэй. 2 дугаар зүйл. Энэ хууль 2005 оны 3 дугаар сарын 1-ний өдрөөс эхлэн хүчин төгөлдөр болно.

Энэ хуулийн эцсийн найруулгатай холбогдсон санал байна уу, байхгүй байна, эцсийн найруулгыг сонслоо.

-Албадан хөдөлмөрийн тухай 29 дүгээр конвенцид нэгдэн орсныг соёрхон батлах тухай Монгол улсын хуулийн эцсийн найруулгыг сонсоё. 1 дүгээр зүйл. Олон улсын хөдөлмөрийн байгууллагаас 1930 оны 6 дугаар сарын 28-ны өдөр Женев хотноо баталсан Албадан хөдөлмөрийн тухай 29 дүгээр конвенцид Монгол улс нэгдэн орсныг Засгийн газрын өргөн мэдүүлснээр баталсугай гэсэн ийм хууль байна, эцсийн найруулгатай холбогдсон санал байна уу, байхгүй байна, эцсийн найруулгыг сонслоо.

-Монгол Улсын хууль, Албадан хөдөлмөрийг устгах тухай 105 дугаар конвенцид нэгдэн орсныг соёрхон батлах тухай хуулийн эцсийн найруулгыг сонсоё, Олон улсын хөдөлмөрийн байгууллагаас 1957 оны 6 дугаар сарын 25-ны өдөр Женев хотноо баталсан Албадан хөдөлмөрийг устгах тухай 105 дугаар конвенцид Монгол улс нэгдэн орсныг Засгийн газрын өргөн мэдүүлснээр соёрхон баталсугай гэсэн хуулийн эцсийн найруулгыг сонслоо, эцсийн найруулгатай холбогдсон санал байна уу, байхгүй байна, эцсийн найруулгыг сонслоо.

-УИХ-ын тогтоолын эцсийн найруулгыг сонсоё, Конвенцид нэгдэн орсонтой холбогдуулан авах арга хэмжээний тухай УИХ-ын тогтоол, Монгол Улсын Их Хурлаас Тогтоох нь: Олон улсын хөдөлмөрийн байгууллагаас 1930 оны 6 дугаар сарын 28-ны өдөр баталсан Албадан хөдөлмөрийн тухай 29 дүгээр конвенц, 1957 оны 6 дугаар сарын 25-ны өдөр баталсан Албадан хөдөлмөрийг устгах тухай 105 дугаар конвенцид нэгдэн орсныг тус тус соёрхон баталсантай холбогдуулан хоблогдох хууль тогтоомжид зохих нэмэлт өөрчлөлт оруулах тухай хуулийн төсөл боловсруулан УИХ-ын чуулганаар хэлэлцүүлэх арга хэмжээ авахыг Засгийн газарт даалгасугай гэсэн УИХ-ын тогтоолын эцсийн найруулгыг уншиж танилцууллаа. Эцсийн найруулгатай холбогдуулан хэлэх санал байна уу, байхгүй байна, эцсийн найруулгыг сонслоо.

Ингээд өнөөдрийн нэгдсэн хуралдаанаар хэлэлцэх асуудал хэлэлцэгдэж дууслаа, хуралдаан хаасныг мэдэгдье.

Энэ өдрийн хуралдаан 17.30 цагт өндөрлөв.

Соронзон хальснаас буулгаж хянасан:

Хуралдааны нарийн

бичгийн дарга






Ч.АЛТАНЦЭЦЭГ

